
Yemis

1Yemis, Got so Kamok Yesus Kadais so imi wok
fakuyamdamin kinim, nata Got ami wanang kinim
adikum baskela yak aba meak aba anang bakan
adik teiniw, kiba ken tein bidiwako, yakei go-
duyami ko.

Afan kalin so aket kidel fukanin so umi sung uta
ko.

2 Nalam nikil fikal kiba, idum kukum kukum
seng seng matam tadu namti, kiba bo keno, kal

bom kalfal bom nadiwo kala. 3 Kale be watawo
kaleyo b4, uta ta bom kibilim afan kalin kuw

kukudano kibilim afan kalin uta ta bom im Kki-
tid modu matam kudkeikudokabiw. 4 Kale kibilim
ufek ufek adikum kanamin uyo ulum kano kitid

tabe kudkeiku nadiwo atin matam atin kidel kei
kikiw wakada kanamin kayak keidokabiw. > Kata

kinim kan ata idum matam dok didawu, aka aket
kidel mak fukanongin banim keida kai, aka Got
dakadalawak kala. Kale be watawo kaleyo ba,
Got aka isom min gelemin kinim, kayo aka aket
kidel fukanin uyo kudawokaba ko. 6 Kiba Got
dakadawiw, kayo atin aket alew so tetin ba, alam
atin afan kalomo atin kudubi ka, kalomo ko. Alo
aket alew keimiw kai, kiba gedul ta bom as an-

binoda kal unba kal unba keiba taw keimokabiw
kala. 7-8Kale kanamin kinim be aket alew fukanin
kinim aka alam ufek ufek adikum kanamaba uyo

aket mak kidela kal kei kanamongin banim kayo
masi, aka aket fukan da Kamok ami ufek ufek uyo
mak kudokabi kaloma kala.

Kinim win banim so kinim kisol kamok so imi
sung uta ko.

9 Kale Got afan kalin duw ifin win banim kinim
ayo Got dafo dew tam una kai, aka kalfalak

10 ade Got afan kalin duw ifin kisol kayak aka Got

tabe dew maddak teidokaba kaddak kalfalak kala.
Watawo kaleyo b4, kinim win tabesa kisol kayak

aka gusak as kes abu kadis kal bu taw keidokaba.

11 Kale atan ami matam eida nada ami mamin as
kes dafuda ami lukluk ayo banimdaba. Kale alataw

ki kisol kayakim ayo alam kisol lukluk ki abu bom

wansiki dusiki bom keimalano Got ta bom banima
daudokaba ko.

Dawkukumin so aket takdmin so sung uta ko.

12 Kalfalin kinim be, adikum idum idum matam

dawkukumin dawkasan bada aka alam afan kalin
dim kitid tabokaba be ken abin teinokaba ka. Kale
be watawo kaleyo b4, aka ken alam dawkukumin

uyo kitid tabe akamamokaba, aka umi yan ku-
dokaba uyo Got alam aket kukadabiw kinim imi
sun biyamin kuyamokabi, kale weng takadayamsa
uta kudokaba ko. 13 Kale kinim mak kan-
odin dawkukumin kukuw mafak aket takudawo
namti, aka bako, Got ta bom kukuw mafak aket
takonamano, kalin ba. Kale Got aka kukuw mafak
tuw aket takodawoma banim ade Got alami uyo
kinim so mak dew yak kukuw mafak kanamin
uyo aket takodawoma banim. 14 Kata kinim ayo
kukuw mafak aket takanin ta bom alam aket
mafak wananlawin abil tem yaki una kal daw tam
gidu 15 kai, ami aket mafak wananlawin uyo aket
tem ban keimin weina nadane beta kinim ban
keimin uyo kanamokaba namti, ban keimin seng

seng kanaba uta ta bom kanodawo fikalokaba
kala.

16 Kaleyo atin nalam nikil fikal kiba, kiba kilim
aket fukanin uyo kudaliw tudo imadew yak leiw

mafak unemin ba! 17 Adikum ufek ufek atin min
gelemin kidel uyo Got abid tikin, kayow so milum

so atan so lanin kidelin kinim alamiyo kal tadebu.
Kale atan aka eida si nadane tem una midilaba,
kata num Got aka alam min gelemin uyo kano

dakmade dakmade bada midilamoma banim.
18 Akal alam afan kalin kinim Got weng tatun

bakanin dim nuka kidela imuda alokso kinim
kei buduw kayo, nulusik gebomuwo adikum ufek

ufek mamso Got kidel imusa ita num ibik teinok-
abiw kala.

Kidimin so kanamin so imi sung uta ko.

19 Atin nalam nikil fikal kiba, bela kidilin
kala. Kiba kinim weng bakam tadbiw uyo kidela
kidi kal keimin kinim kei nadiwe weng anung
fakdmin uta fiaw dakbu bakamin kei nadiwe keng
keiyamin ukul fiyaw dakbuya bom nadiwo kala.
20 Kaleyo keng keiydmin kukuw be ken Got ami
biydamin kukuw kidelok kanamino, yakba uyo ken

kudew maek leiw dddoma banim. 21 Kale kibilim
kukuw mafak kal dim so aket tem so bu uyo adik

kukan keidin kala. Kale kiba Got alam akfak
tem unom nadiwe Got alam weng kudew yak kim

kidin tem kutiyaba, uyo au kale yakaik fakudin
kala, watawo kaleyo b4, uta tabe ken kail ba
takeikuyamokabu.

22 Kiba sdk atiti bom Got ami weng uyo kidimin
kuw kei kudamin ba, kata kidela kidi nadiwe atin

kidi faku dudew tabin kala. 23 Kale kan kinim
ata weng be kidiba, kata weng umi kanamalo,



Yemis 1:24 iv Yemis 2:3

akbu uyo mak kanamongin banim kei be kai, aka

sinik kit kow tem kaek fen alam kibi utaman si
nadane 24 sinik kit kow uyo ibik dumam nada

wabiding alam kindm utamana auda uyo lukuw

lawan bu taw keiba ka. 25 Kale kinim kan ata Got
weng sawa kidel umi kinim min tala dawkanbu

uyo kidi abo tet bom lukuwa kuddalongin banim,

kata ulum kano kidela kin dimam kal kei kidi

bom abodokaba namti, kinim be Got ta bom alam

11§ukuw kidel kanamala ki abo daw kinim dadokaba
0.

26 Kinim mak am aket, naka Got kal keidin
kinimo, kalokaba, kata aka alam weng bakanin
uyo kidela audomamongin banim kai, am weng
bakanin uyo naka Got kal keidin kinim kalba, bo
dam so keidoma banim ade aka am weng bumada
atiti bom bisok bakandba ko. 27 Natim Got ami
kinim Got kal keisino, kalin kinim aket kudaw be,
be kana kanodin kinim belata ko. Aka yak tan

aban man so kadun so imi ufek ufek waktuwabiw
iyo kin mo bom nadane alami uyo bakan dim ufek

ufek mafak ta bom aket takodawono, kanabu umi
adut bo bom keimin kinim ata ko.

1 Nalam nikil fikal kiba, nuka nulum Kamok
Yesus Kadaislamlam dukum kayak ami afan kalin
kayo, kiba yak wanang kinim kan ata takak so

kinim kidel atamaw ki aket daudaw dawkidelin
ba. 2 Kale kisol kayakim ilim kidel kidel miki bi

dabada, yan lom dawti fangdolane, kinim mak
win banim atane sak ilim mafak mikida, alew
Got ami kinim gu dawtibiw iwyak tem tadok-
abiw namti, 3 kiba aket fukanin, kisol kayak win
kufodaw nadiwe bako, “kaba abin kidel kadak

teinalo.” Akei nadiwe kinim win banim bakodaw,
“kaba un bi yak kinang tem kal todalo, akodawo
nam yan akfak tem kal teinalo.” Akodaw, audok-
abaw kai, 4 kaba aket mafak fukanin so taktakin
kinim keibaw ko. Watawo kaleyo b4, kiba kal uta
afet bom be kinim kidelok, be kinim mafak kalbiw
kayo ka.

5 Kale nalam nikil fikal kiba, kidilin! Bakan dim
win tabin wanang kinim, ika wanang kinim win
banim iyo itamiw sdk mada win banim keibidiw.

Kata Got aka win banim bidi walu imu ika ilim
kano afan kalin seng kuw kei nadiwe nalami

kasak gu tadino, yakba kala. Kale kasak gu be Got
alata bako, kan ata aket daunamiw imino, kale
weng takadayamsa. 6 Kata kiba kim iwyak tem
win banim wanang kinim im tam mo bidiw, kata
wanang kinim win tabin ika idum kuyam imadew
yak taktakin kinim teng dim dakamaliw ka. 7 Kale
kisol kayak ita tabe Yesus Kadais alam win kidel
takuyamsa uyo kuw mafak dakamabiw ka.

8 Kale sawa abem bela Got ami godin weng tem
bu, kale uka bako, “kaba kalam dam aket kumam
badaw taw yak kafadow kasel iyo kano aket kuya-

mal kala.” Kale kaba kanodin kukuw be kanabaw
kai, afan kaba leiw kidel ade kal kana bom Got

ami kasdk gu sawa abem ude abo badaw. 2 Kata
kaba yak kinim win tabin ita kuw win kufaya bom
win banim kinim ita win kufdyamongin banim
kei badaw kai, kaba be ban keibaw ade sawa
abem uyo win kuw mafak ddkam bako, kaba sawa
abem lukelin kinimo, kakbu kala. 10 Kinim kan
ata sawa abem ken abo be, kata makuw mak
luko dauda namti, aka sawa abem adikum uyo
lukelba ka. 11 Kale Got ami sawa abem uyo bako,

“sakadinin ba,” kalesu ade alo bako nadu, “kinim
amin ba,” kalesu. Kale kaba sakadinin banim,
kata kinim ata angkudaw namti, kaba adikum
sawa abem lukelin kinim keidaw ka. 12 Weng

bakan bom ade alo dudew tabe bom nadawo
wanang kinim iyo aket kudawa kudawain sawa

abem kidel taktak imu nadu min keiyamokabu
taw keidal kala. 13 Kaleyo kinim kan ita aket
budunin banim keisiw namti, Got akal alam tak-

takin atan kawdak akal aket so budunin daudaw
kinkino yakoma banim keidokaba. Kata kiba aket

budunin kukuw uyo fakusiw kai, Got aka taktak
bom alam aket budunin kafidin dddokaba ko.

Aket afan kalin so wok kidel fakudin so imi sung
uta ko.

14 Nalam nikil fikal kiba, wataw idak uta kinim
mak aka bako, “naka afan kalesi kinimo,” kalok-
aba, kata alam kukuw kidel uta afan kanamongin
banim kai, be ken alam afan kalesino kalba be

ken kail ba takeikudawomune? 15 Kale bewdk
afan kalin wanango kinim duw mak wanin banim

ade ilim banim kei bidiw, 16 kiba teng takoyam
dakdyamongin banim bo wataw mok uta kiba
bakoyam, “Got dakoyamano, dakbu tein bom

wanin kidel wanino.” Yakokabiwe? 17 Kale
alataw be ki, kinim alam afan kalin uyo ulum wok

kidel fakudongin banim namti, alam afan kalin
be fikalesu. 18 Kata kinim madik bako, “mak be

afan kalin kinim mak be kukuw kidel fakudin
kinim,” kalokabi, kata nam weng bakoyamokabi

utane, kiwsik kukuw kidel banim afan kalin kuw
uyo kukunamiwo, nakal nam kukuw kidel uta
nalam afan kalin uyo kukuyamuk kala. 19 Kaba
Got makuw be afan kalawe, be ken sinik mafak

mafak ika iliso be afan kal bom ika banbin so wad-
wad so bom finganbiw ka. 20 Kinim aket wakwan

kaba, naka kukukamon, kukuw kidel fakudon-
gin banim, alam afan kalin kuw bo um mangam
banim ko.

21 Nulum awadik Ebadakkam aka yakno yakno

nadano Got ami kin dim ken keimamsa? Bo aka
alam kukuw kidel Got alam weng kidilawin kinim

kayo alam man Aisak ayo dew tam abin abem

dawti Got wane ilulawsa. 22 Kale be ken kal
keidoliw bade ba? Alam afan kalin so kukuw
kidel fakuyamin so uta dakmak da kudew tabano,

kayo alam kukuw kidel dim alam afan kalin uyo
atin kidela kudawasu. 23 Ade Got ami godin weng
matam dam abusu uyo bako nadu, “Ebadakkam
aka Got atin afan akano, kayo alam afan kalin
dim Got bakodaw, ‘kaba atin kinim kideloko.””
Akeisa, kayo Ebadakkam be Got ami akanumo,
akanaliw ko. 24 Kiba atamin, kinim ami Got kin
dim ken keiydmin ayo ki alam kukuw kidel so afan
kalin so dakmak da fakuyamin uta ka. Kale alam

afan kalin ulufin bo mada ken Got kin dim ken
keidomu banim.

25 Kale be alataw! Wanang win Udeyaw uka
leiw wanang kei bom kisol budumin wanang, kata
uka Got aket afan kalin kayo, Yu kayak kinim
alew kit abumin iyo dakoyam imadew tam am

dadu sin matam kalo imadalu leiw kukum leiw
sakabiwo, ulum kukuw kidel kanodu ta bom Got

kin dim ken kidel keisu. 26 Kaleyo kinim dam uka
sinik banimsu namti, bo fikalesu ade alo kinim
alam afan kalin ukul wok kidel fakudongin banim
namti, ukul uluso fikalesu ka.

3

Falang adomamdmin umi sung uta ko.

1 Nalam nikil fikal, kiba seng matam kuku-
min kinim keidumo kalin ba, watawo kaleyo ba,
kilim kal, kukumin kinim numi Got taktakyamok-
aba uta atin mew wanang kinim madik imi tak-
takyamin uyo akayam tam so keidokabu kala.
2 Kale adikum nuka leiw kukum kukum seng
mafak keimaluw, kale kinim kan ata weng kidel
uta kuw bakamaba namti, aka ken alam dam uyo
adomam bom aka kinim atin kidel keiyaba ade

kabe ko. Kale belami kukuw kanamaluw alataw
kei bom nadawo kala.

3Kale nuka anang mak unumo kale nuka kung
dukum uyo kanomamuwo nulum weng kidiluno
anang mak unumo, kale sok katiw tuw kung
dukum uyo duki kungkung kaluw ade kung uyo
weng kidiyam yak ibik teinu unemaluw. 4 Ade
kukumin mak ayo ki siw am be afalik dukum, kata
gedul kitid uta kudew kamalu ade siw muk fakudin
kinim aka siw muk bo katiw, kata yaknang unon
kala aka siw muk katiw uyo bim gi kudewa siw am
dukum uyo kdmalu. 5 Kale num falang be ulutaw,
uka katiw nulum dam madik takusa katiw, kata
uta ta bom ufek ufek dukum dukum umi sung
uyo tok bakan bom nadane num dam uyo kin

mo nadune kudew kal unbu kal unbu keimalu
kala. Kale bela fukan da atamal! Basi dukum as
tuwtuw katiw uta ta bom fakudd senga kanamin

as dukum sone basi alaw dukum so kain bi kidabu
uyo utamal kala. 6 Kaleyo falang be as fukudu yak

so maek soin taw ka. Falang be bakan mafak, kale
uta ta bom num dam adikum be kuw mafak da

nadune num kukuw adikum uyo uta kin moydbu.
Kale falang uka abiw mafak as kainin abiw kalo as
be fakadew tadebu ko.

7 Kinim ika ken iniman adikum sew kayak so
awon so atim so faimkun so wok bang kayak so
be ken kin mo bom ife bidiw weng kidiyamabiw.
8 Kata mew kinim teinu mdnu ika ken falang uyo
kin mo ifemodiw banim. Kale falang uka atin
weng mafak atud uyo fukaddmuno, kale faskoyabu

ko. 9 Kale nuka umi tuw ki nulum Kamok ade
nulum Natim Got ken keiyo, ak bom naduwe umi

tuw ki yak Got kinim wanang alataw kei kidel
imuse iyo ibik duyam gan abumadbuw kala. 10 Kale
bon tem makuw be ki ken keiyo kal bom alo gan
abu bom keimaluw kala. Kaleyo nalam nikil fikal
kiba, atin be kanamin ba! 11 Wok madmid fokat
fokatba makuw be ki bisudaw abal so kuok so
fukada ta boma banim. 12 Kale nalam nikil fikal,
kiba ken as yet be ken tam sakom abudomane?
Alataw be ki sol wok bo ken bisok wok keidoma
banim.

13 Kale kilim iw tem be kan ata aket kidela abo
tetin kinim ade sawa kayakim kai, aka dabadaliwo
alam guton sawa so dakbuyamin kukuw so tuw
ami biydmin kidel so kukuw kidel fakuyamin so
uyo kukumak kala. 14 Kata kaba, titiydmin so
aket kuok kuokin so faingnew keiyamin so uyo
kalam aket biki bom nadawe falti bako, “nam
teinbi, bo keno,” kalanalaw kai, kibi atin kanodin
kukuw be kanamin ba! 15 Kale kanodin belami
aket fukanin bo abid tikino madak tasu ba, bo
bakan dim umi kal keimin, kale bo kinim ban

keimin aket ade bo sinik mafak umi ka. 16 Yak
kukuw kauk be titiydmin kukuw so sanung wanin

kukuw so namti, bo kinim gu makuw iyo aka alam
aket kukus kukus fukanin sanung sanung, kayo

ken ika aket makuw kei kukuw kidel kanamodiw
banim ade bu ilim kukuw fakudin kukus kukus
mafak seng seng kanamaliw uta ko. 17 Kata

Got ami aket fukanin kidel beyo ki, kamakikiw
atin adikum kukuw kidel fakuyamin, abino kalin,
dak buyamin ade kinim wanang adik dakayamin,
kinim madik im idum uyo nata kudew tabono
kalin ade atin aket budunin, wanang kinim duw
ifin kin kuw kadoydmin banim ade ibakamin

banim ade kasen kasen bom faltimin banim uta
ko. 18 Ade wanang kinim imi iw kinim iyo abino

kalino, kale kanabiw uyo as luw ta bom gim kidel
abu bom umi dam kukuw kidel keiyamin taw uta
ka.

4

Got akfak tem unemin sung uta ko.

1 Watawnak uta kanoyamano, kiba kibilim iw
tem kawdk ginanin so wengal so keimaliwe?
Kanodin kukuw bulami tadebu, bu kalam ufek
ufek aket wanankam budu, aket alew fukan
badaw, aket tem kauk ginan bom keimin uta
kala. 2 Kaleyo kiba mak imi ufek ufek fakudumo
kaloliw, kata ken fakudoliw banim, kayo kiba yak

kinim be anbidumo kalanabiw. Kiba atin ufek ufek
mak kudulumo, kale aket dukum wananyamabu,

kata kiba ken kuduloliw banim, kayo kiba wengal
fukan bom ginanaliw ka. Kata kiba ufek ufek
kudumo, kalbiw uyo Got ddkadalawongin banim,
kayo kiba kudoliw banim keiyabiw. 3 Ade kinim

madik ika Got dakadalawodiw, kata kiba ken ku-
doliw banim, watawo kaleyo b4, kiba aket mafak
fukan bom Got dakadala bidiw ufek ufek kuyama
kilimi aket uta kidelyamuko kale kanabiw kayo
ko. 4 Kale wanang kinim sakadin kiba, bakan
dim kayak, wanang kinim Got afan kalongin
danim, imi kukuw aket kukdmamin be Got ami
wasi keiyamin, kale be kilim kale? Kan ata bakan
kinim kadak umi kukuw aket kukdmaba namti,
aka Got ami wasi keibe ka. 5 Kiba Got godin weng
bakosu bo sak mit banimo kalbiwe, uka bako,
“Got Sinik Abem dew yak num aket tem dawtida
kin mobe, am aket nuka atin Got ata kuw aket

kukadawino.” Kalba. 6 Kale nuka mada balut
kayo nukul ken aket wananyamin dukum uyo ken

kitid tabe akamamoduw banim, kata Got ami min

gelemin kukdyaba, be atin kitid dukum ka. Kale

Got godin weng uyo bako,

“Got aka yak kinim alam win kufamin be bid daw
tam monadane min gelemin uyo yak dakbu

teinamin kinim alam mit tem unemin ita
kukayaba.”

7 Kala kaleyo kilimi uyo Got akfak tem unom,
Mafakim ayo fal kalo modiw sakabak kala. 8 Kiba

maek Got mewso tadiwe akal maek kim mewso
tadak kala. Kaleyo ban keimin kinim kiba, kilim

kukuw mafak mafak uyo kido kudd nadiwe aket
alew fukanin kiba, aket baim uyo takel bom
nadiwo kala. 9 Kale fatom keikama, aman bom,
lofidin bom, aban fakamin uyo kudaliw, amanin
yak aket teina, kalfalin uyo kudd lofidin da
nadiwe 10 dakbu kilimi uyo falifali Got akfak tem
uniwo, Got ata fada ifodak kala. 11 Nikil fikal,
akanum ayo atam liwuda atam liwuda keimin ba.

Kan kinim ata sak awkinum ayo atam liw bom
mafak kukadaba namti, aka sawa abem utam liw
bom ade be sawa mafaka kudaba. Kale kiba bako,
sawa abem bu mafako kalbiw kai, kiba sawa bo
mak abo bidiw b4, kata kiba sawa abem uta tak-
takbiw ka. 12 Got ata kuw sawa abem kukdyamin

kinim ade ata kuw taktakin kinim. Kale ata
kuw alafin ken wanang kinim im mafak dadoma

ade wanang kinim kail ba takeikuyamoma kinim.
Kale kam aket kaba yaknodin kinimo kawkinum
ayo kukuw atam liw bom kuek didaw badawe?

Kim kanamumo kalin uyo kudadliw, Got ata faku
badano kala kalin uta ko.

13Kale kinim wanang bako nadiw kamane kalo,
amsino kal nam, nuka yak abiw dukum kal si

itol mak dakan kei naduwo kisol wansiki dusiki
bom naduwo kisol seng ifemumo, kalbiw. Kiba

nam weng bakanokabiuyo kidela kidinamin kala.
14 Kale kim kal banim amsino teinokabiw, umi

nam tadokabu be kim kal banim. Kale Kkilim
biydmin mada bo mewtanong kutim ibin falti si

atan tadom wabising ibin gitas banimabu taw kei-
dokabiw kala. 15 Kim weng bela kanam kalongino,
kale bu afan Kamok alam aket ata kanamin yakba
kai, beta afan bom naduw yak kano maek kano
keimokabuw ko, kalongino bu. 16 Kata kamano bo
nuta kayo kale kilim win kufabiw, kata nuta kayo

kalin kukuw adikum bo atin mafak be. 17 Kan
ata kukuw kidel be alam kal kei, be ken kana-
mongino be, kalba, kata afan mak kanamongin
banim namti, aka ban keiba ka.

S

Kisol kamok kiba, kidela uta bom nadiwo kalin
sung uta ko.
1 Kamane kisol kayak kiba, nam weng be

kidinamin kala! Kale kiba aket luklak bom
kilim kalan aman bom lofidin bom nadiwo kala.
Watawo kaleyo b4, kiba abin mafak seng teinamin

uyo matam kimal tadokabu kala. 2 Kale kim kisol

bo fomsu ade kim ilim bo nuk kinken ta bom
wakadit wanesiw. 3 Kale am afung am mewso

tadokabu uyo kiba kilim kisol win tabin kutad tiw
tiw bom tein bidiw bi anawol teinanusu uyo kilim
kisol anawol uluta am afung am déanokabu uyo
kukuyam kiba sanung wanin kinim atin Kinim
mafak, yakei uta kin walayamokabu ade kilim
kisol anawol uluta as daung taw kei im mafak
dadokabu. 4Kiba kinim kimi yong wok fakuyamsiw
iyo kisol mak kuyamongin banim. Imi weng
fakam bela kidiyamal! Kinim kam yong ufek ufek
fakan kdmusiw im amaneng ddkamin uyo un bi Got
Kamok atin kitid ami kilung tem uneba ko. > Kimi
bakan dim kadak teindmin uyo kiba ufek ufek mak
iwongin banim, kata ufek ufek seng seng kutad
kutad bom kilim aket kidelyamin ki kanabiw,
kayo kiba kinim kung mak lu anbidono, kalba taw
kilim dam uyo kano ifem si yak as kainin abiw
unokabiw. ¢ Kiba kinim am ban keimin banim ayo
sak bisok dam mafak ddkanabiw, kata akal yan mak
kidongin banim sak bisok kiwta min anbiyabiw.

Dakbuydmin so Got suksukin so umi sung uta ko.
7Nalam nikil fikal kiba, fiyaw dakbu tein sidiw
si Kamok Yesus tadak kala. Kale kiba yong

falin kinim be atamin, aka yong kai faka tei
kuda nadane fiyaw dakbu tein sada si am kidel

danamin so weiw lilin so tadom ufek ufek kidela
tabako kalokaba. 8 Kale kiba, kiliwso akol dakbu
ken kitid tabe todin kala. Kamok ami tademin
atan uyo mewso tadabu kala. 9 Nalam nikil

fikal, kiba kakanum ayo kanabawo aka akain b4,
kanamokabiw, be Got aka taktaka imudokaba
kala kaleyo taktakin kinim ayo mewso tadono,
kalba kala. 10 Nalam nikil fikal kiba, lum senin
kinim imi Kamok ami win dim weng bakansiw
uyo utam aboduwo imi kdl funin akfak tem akol
dakbu dudew tabe unemin kukuw uyo numi kit
kukuyamin keidako. 11 Nuka bakoyam, adikum
idak teindmin kinim yakumo, watawo kaleyo ba.

Ika kanodin kukuw kudew tabe unsidiw kala.
Kiba kinim Yow ami dakbu fibu teindmin kinim
sung be kibilim kal keisiw. Aka ban mafak tein

badano, yanol Kamok ayo ta dau ufek ufek kidel
seng kudawsa umi sung bo kibilim kal keisiw kala.
Kaleyo Kamok aka atin aket budunin ade kinkino
kalin Kamok ka.

12 Nalam nikil fikal kiba, weng babid makuw
bela atamin, kiba ufek ufek kakanum weng
sanlawiw namti, Got win so Yesus win so ufek

ufek madik im win so imson nuduwo matam
kitidanako kalin ba. Kale be kiba afan weng

sanlawokabiw namti, bako atin afan kanokamok-
abino, kalin ade kanodokabuw bdayo kal bom

keimin kala. Kale beta kanamom nadiwo kiba tad
Gotamisok gimin akfak tem tadoliw banim keidin

kala.

13 Kilim iwyak tem bewok kinim mak idum
kudu be namti, aka Got gan dadawako. Kinim

so mak kalfalba namti, dabadaliw Got fuw fakto-
dawak kala. 14 Kinim so mak asanba namti, Got
kinim gu gebom gebom gan ddyama tad Got ganla
bom Kamok win dim tukul wok kal takadawiwo,

15 Got tabe ilim afan kalin dim kinim asan bada
Got ganlabiw kinim be daw kidel dauda Kamok ta

bom gadel daudaw nadane kinim alam ban keisa
uyo lukuwd kuddlawokaba kala. 16 Kaleyo kilim
ban keimin uyo akanum dim kumusun teida teida

bom ade akanum ami luk Got wis sanla bada wis
sanlabada kei bom nadiwo beta matam kasayamin

kala. Kale kinim kidel tatun kinim ami Got wis
sanlawin be atin kitid dukum so kayo kinim asanin

uyo banimamokaba.
17 Kale kinim Ilaitsa aka kanom nulutaw, kata

aka Kkitid kuw_ tabe Got wis modaw weiw ban-
imuko, aka afan weiw madak bakan tadongin

banimu bi itol alewbino mak ade anung mak kei-
dune, 18 alo Got wis modawane, abid tikin weiw
fukaddla tabu bakan dim ufek ufek uyo matam
besu. 19 Kale nalam nikil fikal kiba, kinim mak
afan weng tatun uyo kuda ibik dumam sakaba
alo kinim mak ata alo dew maek Got mit tem
tada namti, 20 bela fukan dadin kala. Kan ata
ban keimin kinim ayo alam ban keiba kalo dew
maek Got mit tem tada namti, aka atin kinim ayo

ban keimin kail b takeikudaw fikalanin kalo dew
maek dadaw ban keimin seng seng uyo lukuwa

banimlawa ko.

